
“FANTARO NY ZONAO”

I.	 Fampidirana

Loza mitatao amin’ny 
toe-pahasalamana sy 
ny fahamendrehan’ny 
olona ny aretina sida, 
izay mamotika ny 

fiainan’ny olona voany, 
sy ny ankohonany, ary ny 
fiaraha-monina amin’ny 
ankapobeny. Hatramin’izao 

dia 38 tapitrisa mahery ny olona tratr’izany 
aretina izany manerantany, raha eo amin’ny 
46.000 eo kosa anivon’ny mponina miisa 28 
tapitrisa izany eto Madagasikara, araka ny 
tombana navoakan’ny sampandraharahan’ny 
firenena mikambana misahana ny ady 
amin’ny sida ny taona 2022. Misongadina 
amin’ny sokajin’olona voan’izany aretina izany 
ireo lehilahy mandry amin’ny lehilahy, ireo 
izay mitsindrona zava-mahadomelina, ary 
ireo mpampanofa tena.

Sabine Lauber,
Conseillère principale 
aux droits humains,  

Equipe droits humains - 
Nations Unies

Na dia maivana ihany aza io tarehimarika io 
mitaha amin’ny an’ny firenen- kafa, dia tsy 
nataon’ny fitondram-panjakana Malagasy 
ambanin-javatra ny ady amin’izanyaretina 
izany nanomboka ny taona 1987, izay 
vanimpotoana nahitana tranga voalohany 
teto Madagasikara, ka nandraisany 
ireto karazana fepetra manaraka ireto : 
fametrahana fandaha- ranasa nasiônalin’ny 
ady amin’ny aretina sida (ho an’ny taona 1987 
ka hatramin’ny taona 2000), sy drafitrasa 
nasiônaly iatrehana ny areti-mifindra azo 
avy amin’ny firaisana ara- nofo sy ny VIH/
Sida (2001-2006, 2007-2012, 2013- 2017, 
2018- 2022), ny fanekena ny Fanambarana 
fandraisana andraikitra mano- loana ny VIH/
Sida ny volana jiona 2001 teo anivon’ny 
Firenena mikambana, ny fametra- hana ny 
Kômitim-pirenena misahana ny ady amin’ny 
aretina sida ny taona 2002, ary ny fandaniana 
ny lalàna laharana 2005-040 nivoaka ny 20 
febroary 2006, mahakasika ny ady amin’ny 
tsimokaretina VIH/Sida sy ny fiarovana ny 
zon’ireo olona mitondra ny tsi- mokaretina.

Ny fandinihana ny zava-misy manerantany 
hatramin’izay nanombohana ny ady amin’ny 
aretina sida izay, dia nahatsapana fa tsy 
resaka fahasalamana fotsiny ity sida ity, fa 
mahakasika indrindra ny zon’olombelona. 
Izay no nahatonga ny Firenena Mikambana 
hivoy ny fanomezan-danja ny fiarovana ny 
zon’olombelona eo anivon’ny ady amin’ny 
aretina sida, mba hisian’ny fahombiazana 
bebe kokoa.

Mba hirosoana amin’izany fahombiazan’ny  
ady amin’ny aretina sida izany, sy hanamafisana 
ny ezaka tontosain’ny fitondram- panjakana 
malagasy, ary ao anatin’ny hetsika 
fankalazana ny faha–dimy amby fitopolo 
taonan’ny Fanambarana iraisam-pirenena 
momba ny zon’olombelona, dia namokatra 
ity bokikely mikasika ny zon’olombelona sy 
ny tsimokaretina VIH/Sida ity ny sampana 
misahana ny zon’olombelona eo anivon’ny 
firenena mikambana. Ity bokikely ity dia 
natao hanehoana ny herin’ny fanajana ny 
zon’olombelona sy ny fahafahana fototra, 
izay ivon’ny fampandrosoana lovain-jafy 

manoloana ny fihanaka sy ny fiantraikan’ny 
aretina sida.

Antenaina fa hanampy ny rehetra hitandro 
bebe kokoa ny zon’olombelona sy ny zon’ireo 
olona mitondra ny tsimokaretina VIH/Sida 
ny famakiana ity boky ity, mba tsy hisian’ny 
sokajin’olona atao ankilabao sy ilaozan’ny 
fandrosoana intsony.

II.	 Inona moa ny VIH/Sida

	( Ny VIH, izay loharanon’ny aretina sida, 
dia tsimokaretina izay manakorontana sy 
mamotika tsikelikely ny hery fiarovan’ny 
vatan’olombelona.

	( Ny tsimokaretina VIH/Sida dia mifindra:

•	 Amin’ny alalan’ny firaisana ara-nofo 
tsy voaaro.

•	 Amin’ny alalan’ny fampiasana 
fitaovana fanindromana ampidirana 
zava-mahadomelina, izay ifandimbiasan’ 
ny olona maromaro, na koa tsindrona 
na didy avy amin-javamaranitra 

ampiasaina amin’ny fitsaboana, izay 
voaloton’ny tsimokaretina ka mahazo 
ny olona tsy nahy.

•	 Avy amin’ny reny mankamin’ny zanany, 
mandritra ny fotoana itondrany 
vohoka na ny fampinonoana

III.	 Ireo rijanteny momba ny zon’ 
olombelona mifandraika amin’ny ady 
amin’ny tsimokaretina VIH sy ny aretina 
Sida

Ny ady amin’ny aretina sida dia mikendry 
indrindra ny fampanjariana ny zon’ny olona 
hiaina amim-pahamendrehana sy hisitraka 
toe-pahasalamana ara-batana sy ara-
tsaina lavorary, izay iantohan’ireto rijanteny 
manaraka ireto : ny Fanambarana iraisam-
pirenena momba ny zon’olombelona, ny 
fifanekena iraisam-pirenena momba ny zo 
ara-toekarena, ara-tsôsialy sy ara-kolontsaina, 
ny fifanekena iraisam-pirenena momba ny zo 
maha-olom-pirenena sy ny zo ara-pôlitika, 
ny fifanekena iraisam-pirenena mikasika 
ny famongorana ny endri-panavakavahana 

mian- jady amin’ny vehivavy, ny fifanekena 
iraisam-pirenena momba ny zon’ny zaza, 
ny fifa nekena iraisam-pirenena momba ny 
zon’ny olona manana fahasembanana, ny 
toromarika iraisam-pirenena momba ny VIH/
Sida sy ny zon’olombelona, ny sata afrikana 
momba ny zon’olombelona sy ny mponina, 
ny lalàm-panorenana Malagasy nolaniana ny 
taona 2010, ary ny lalàna laharana 2005-040 
nivoaka ny 20 febroary 2006, mahakasika 
ny ady amin’ny tsimokaretina VIH/SIda sy 
ny fiarovana ny zon’ireo olona mitondra ny 
tsimokaretina.

IV. Ireo zo manoloana ny tsimokaretina
VIH/Sida

z Zon’ny olona rehetra ny hisitraka
fahasalamana sy hitoetra lavitry ny aretina 
rehetra, ary isan’izany ny sida. Zon’ny
rehetra noho izany ny hahazo vaovao sy
hisitraka tolotra mikendry ny fisorohana
ny fifindran’ny tsimokaretina VIH.

	z Ny olona tomady dia arovan’ny lalàna 
amin’ny fifindran’ny tsimokaretina 
tsy nahy, na vokatry ny tandrevaka.  
Ny tompon’antoka amin’izany dia saziny 
hifonja enim-bolana ka hatramin’ny roa 
taona an-tranomaizina, miampy onitra 
100.000 Ariary ka hatramin’ny 400.000 
Ariary ; ary avo roa heny noho izany 
raha toa ka mpiasan’ny fahasalamana na 
mpitsabo ara-pomba nentin-drazana ny 
tompon’antoka (and 67- lalàna 2005-040).

	z Ireo mitondra ny tsimokaretina VIH 
sy ireo ahitana soritr’aretina sida dia 
misitraka zo mitovy tanteraka amin’ny 
an’ny olon- drehetra (and 28- lalàna 2005- 
040). Ambonin’izany anefa dia misitraka 
endrika zo manokana izy ireo.

Ny olona mitondra ny tsimokaretina VIH na 
misy soritr’aretina sida dia manana:

Zo ho velona sy hiaina
Ao anatin’izany ohatra ny zo hisakafo, 
hana- na trano fonenana sahaza, ary 
hianoka tontolo iainana madio.

Zo hisitraka fahasalamana
Ao anatin’izany ny zo hahazo fitsaboana 
sy fanohanana ara-tsaina (and 12 lalàna 
2005–040). Ny olon-drehetra izany dia 
manan-jo hahazo fitsaboana anivona 
tobim-pahasalamana,fandraisana an-
tanana, ary fanafody,  tsy misy fanavahana 
(and 62 lalàna 2005-040). Eo ihany koa 
ny zo hanao fitiliana, ary ny zo hisitraka 
fahasalamana ara- pananahana sy 
fanabeazana aizana (and 3 lalàna 2017- 
043 mahakasika ny fahasalamana ara-
pananahana sy ny fanabeazana aizana).

Zo hanana fiainana manokana
Zon’ny olona mitondra ny tsimokaretina 
VIH ny hiaina anaty fahamendrehana, ny 
hanao fitiliana tsy an-tery, ary hitahiry 
ho tsiambaratelo ny fitondrany ny 
tsimokaretina VIH (and 5, 8, 9, 48, 57 
lalàna 2005 –040).

Zo hahazo vaovao
Midika izany fa tsy maintsy aparitaka 
mba hipaka amin’ny olona eny anivon’ny 

faritra rehetra ny vaovao mikasika ny 
fisorohana ny tsimokaretina VIH.
Zon’ny olona mitondra ny tsimokaretina 
ny mahazo torohevitra. Ezahina noho 
izany ny hametraka birao fanoroan-
kevitra maimaim-poana momba ny 
lalàna izay misahana manokana ny zo 
manoloana ny VIH sy ny Sida.
Zony koa ny mijery ny antontan-taratasy 
mahakasika ny fitondrany na tsia ny 
tsimo- karetina, ary misafidy ny olona azo 
am- pahafantarina ny toe-pahasalamany 
maha- kasika izany.

Zo hianatra
Zon’ny olona mitondra ny tsimokaretina 
VIH ny mianatra anivon’ny sekoly, foibe 
fanofanana ary oniversite. Tsy azo atao 
ny mandà handray mpianatra anivon’ireo 
toerana ireo noho ny fitondran’ilay 
mpianatra ny tsimokaretina (and 37, 39 
lalàna 2005–040), na ny manery mpianatra 
hanao fitiliana ny tsimokaretina mba 
hahafahany manaraka fianarana ao 
amin’ny sekoly na oniversite (and 40 

lalàna 2005–040). Zon’ny mpianatra ny 
tsy mam- pahafantatra ny fitondrany ny 
tsimokaretina VIH/Sida (and 11, 41 lalàna 
2005–040).
Adidin’ny toeram-pianarana ny 
mampahafantatra ny mpianatra ao 
aminy momba ny tsimokaretina VIH/SIDA 
sy ny fomba fifindrany, ary manamafy ny 
ady amin’ny fanavakavahana (and 32, 43 
lalàna 2005–040).

Zo hanana asa
Zon’ny olona mitondra ny tsimokaretina 
VIH/Sida ny misafidy an-kalalahana ny 
asa tiany hatao, ny tsy hampiharana 
fanavakavahana na fanilihana (and 44, 
46 lalàna 2005–040), ny handray karama 
ara-drariny, ny hiasa anivon’ny tontolo 
mendri- ka, ny tsy hampahafantatra ny 
fitondrany tsimokaretina VIH/Sida (and 
48), ny hano- hy ny asany na dia eo aza 
ny fitondrany ny tsimokaretina (and 50), 
ny hahazo fianto- hana ara-tsôsialy sy ara-
pitsaboana  (and 52), ny hahazo fitsaboana 
sy vaovao mahakasika ny tsimokaretina, 

ny hahazo fanonerana raha nidiran’ny 
tsimokaretina teo ampanatontosana 
ny asa izy. Voarara ny fanerena olona 
hanao fitiliana mba hahafahana mandray 
azy hiasa, sy ny fanerena mpiasa hanao 
fitiliana mba hahafahany manatrika 
fiofanana na misondrotra eo amin’ny 
sehatry ny asa (and 47 lalàna 2005–040).

Zo tsy hiharan’ny fanavakavahana 
Zon’ny olona mitondra tsimokaretina 
ny homena hasina amin’ny maha-
olombelona azy, ny   hanajana ny  
tsiambaratelon’ny fitondrany ny 
tsimokaretina, ny tsy hampiharana 
fanavakavahana noho ny fitondrany ny 
tsimokaretina (and 28, 31 lalàna 2005-
040). Zon’ny ankohonany koa ny tsy 
hampiharana fanavakavahana noho ny 
fitondran’ny havany ny tsimokaretina.
Ny fanavakavahana ampiharina amin’ny 
olona iray, na ny vadiny, na ny havany, 
noho ny fitondrany ny tsimokaretina VIH/ 
Sida, dia sazin’ny lalàna amin’ny fandoa- 
vana onitra 100.000 Ariary ka hatramin’ny 

400.000 Ariary. Ary ny fanapariahana 
ny toe-pahasalaman’olona mitondra 
ny tsimokaretina na ny fanapariahana 
ny fiheverena ny olona ho mitondra 
tsimokaretina dia sazin’ny  lalàna  amin’ny  
fandoavana onitra 200.000 Ariary ka 
hatramin’ny 1.000.000 Ariary (and 65 
lalàna 2005–040).

Zo harovana amin’ny fampijaliana sy ny 
fitondrana feno hasiahana, mampietry 
na tsy mifanaraka amin’ny maha- olona.

Zo harovan’ny lalàna sy hahazo fanon- 
erana
Ny olona niharan’ny fanapariahana 
ny fiheverana azy ho mitondra ny 
tsimokaretina na ny fanapariahana 
ny toe-pahasalamany izay mitondra 
ny tsimokaretina, na koa ni- haran’ny 
fanavakavahana  mahakasika izany, 
mbamin’ny vadiny na ny havany, dia afaka 
mitondra ny raharaha eo anoloan’ny 
fitsarana ary mangataka fanonerana ny 
fahavoazana naterak’izany (and 33, 54

lalàna 2005–040).

Zo amin’ny maha-olom-pirenena sy zo 
pôlitika
Ao anatin’izany ny zo hifidy sy ny zo 
hirotsaka ho fidina amin’ny karazam- 
pifidianana tontosaina eo anivon’ny 
firenena (and 15 lalàm-panorenana 2010), 
ny zo hiditra amin’ny fomba mitovy ho 
mpiasam-panjakana, ny zo hanambady 
sy hanorin-tokantrano ary hanan-janaka 
(and 29, 30 lalàna 2005-040).

Zo hivory an-kalalahana sy hanana 
fikambanana
Zon’ny olona mitondra ny tsimokaretina 
VIH/Sida ny mivondrona anaty 
fikambanana, ka mahazo vaovao sy 
tantsoroka ho fanatsarana ny toe-
pahasalamany.

Zo hivezivezy
Zon’ny olona mitondra ny tsimokaretina ny 
mandeha any amin’ny toerana, mitsidika 
faritra sy firenena izay tiany haleha. Tsy 
azo ekena ho antony handraràna ny 

fivezivezena na ny fisafidianana toeram-
ponenana ny fitondran’ny olona iray 
tsimokaretina na ny fiheverana azy ho 
mitondra ny tsimokaretina.

V.	 Ny zon’olombelona: fitaovana enti-
mandresy ny tsimokaretina VIH/SIda

Inona no ifandraisan’ny tsimokaretina VIH/ 
Sida amin’ny zon’olombelona ?

Etsy andaniny, ny tsy fanajana ny 
zon’olombelona, toy ny fanavakavahana sy ny 
fampaharetana ny fahantrana, dia manome 
vahana ny fianahan’ny tsimokaretina VIH/ 
Sida sy ny fahavoazana aterany. Ankilany, 
ny tsimokaretina VIH/Sida dia miteraka 
fanosihosena ireo zon’olombelona ary 
mampitombo ny fanavakavahana sy ny 
herisetra.

Ny tsy famelàna ny olona hisitraka ireo zo 
fototra dia mametra ny fahafahany miaro 
ny fizakantenany, sy ny fiantohany ny 
fahavelomany, ary ny fiarovany ny tenany; 
izay mahatonga azy harefo manoloana ny 

tsimokaretina VIH/Sida sy ny fiantraikan’izany 
eo amin’ny fisitrahany ny zony ary ny fiainany.

Ny  fiatrehana  ny  tsimokaretina  VIH/  Sida   
amin’ny   alalan’ny   fanomezan-danja ny 
zon’olombelona

Tsy inona izany fa ny fametrahana ny fanajana 
ireo zo fototra ho ivon’ny ady amin’ny 
tsimokaretina VIH/Sida.  Ambonin’izany 
ny fiatrehana ny voka-dratsy ateraky 
ny tsimokaretina eo amin’ny fisitrahana 
zon’olombelona, sy ny fiantraikan’ny tsy 
fanajana zon’olombelona eo amin’ny 
fianahan’ny tsimokaretina.

Singanina manokana amin’izany ireto fepetra 
manaraka ireto :

	z Ny fampiharana ireo fenitra sy foto-kevi-
dehibe mahakasika ny zon’olombelona 
sy ny miralenta (tsy fanavakavahana, 
fangaraharana, fampandraisana anjara 
tamberin’ andraikitra) eo anivon’ny 
famolavolana, fanatanterahana, ary 
fanaraha-maso ireo laminasa mahakasika 

ny fahasalamana sy ny ady amin’ny 
tsimokaretina VIH/Sida.

	z Ny fampanjariana ny lamim-piarahamonina 
manaja ny rariny, mba hanamaivanana ny 
fahantrana.

	z Ny fandraisana fepetra hiadiana amin’ireo 
fototry ny fahosana manoloana ny 
tsimokaretina, toy ny fanavakavahana, ny 
tsy fampitovian-jo ny lahy sy ny vavy, ary 
ny herisetra mifototra amin’ny maha-lahy 
na maha-vavy.

	z Ny fanomezan-danja ny zo hianatra, hivory 
malalaka, ary hahazo vaovao ho an’ny 
isam-batan’olona sy ny vondron’olona.

	z Ny fanohanana malalaka sy manontolo 
ary tsy misy fanavahana ireo olona 
mitondra ny tsimokaretina.

	z Ny fampandraisana anjara feno, amin’ny 
ady atao amin’ny tsimokaretina, ireo 
vondron’olona tandindomin’ny tsimo 
karetina bebe kokoa, toy ny lehilahy mandry 
amin’ny lehilahy, ireo izay mitsindrona 

zava-mahadomelina, ny voafonja na ny 
olona monina anaty toerana mihidy, ary ny 
mpampanofa tena sy ireo mpanjifany.

VI.	 Adidy aman’andraikitry ny fanjakana

Araka izay voalazan’ireo rijanteny iraisam- 
pirenena nankatoavin’ny firenena malagasy, 
dia adidin’ny fanjakana ny :

	z Miaro sy mampanjary ny zon’olombelona 
(and 17 lalàna 2005-040).

	z Mampivoatra ny toe-piainana sy ny 
fahasalaman’ny olom-pirenena ao aminy.

	z Mampanjary ny lamim-piarahamonina 
manaja ny rariny, ary miady amin’ny 
fanilihana.

	z Ankoatra izany dia misy ireo adidy 
ho an’ny mpitondra fanjakana, izay 
voarakitra ao amin’ny toromarika iraisam-
pirenena momba ny VIH/Sida sy ny 
zon’olombelona:

	z Mametraka tontolo miantoka ny 
fiatrehana ny tsimokaretina VIH/Sida 

amin’ny fomba mirindra, mangarahara, 
ary mampandray anjara ny rehetra.

	z Manatevina ny fahaiza-manaon’ireo 
olona mitondra ny tsimokaretina sy ireo 
vondron’olona marefo, ary miantoka 
ny fandraisan’izy ireo anjara mavitrika 
amin’ny ady atao amin’ny tsimokaretina

	z Manome tantsoroka ny firaisa- monim- 
pirenena izay misehatra eo amin’ny ady 
amin’ny VIH/Sida, ary miara- miasa sy 
maka hevitra amin’ny vondron’olona 
ifotony.

	z Mamomgotra ireo fototry ny fahosana 
manoloana ny VIH/Sida eo anivon’ny 
fiarahamonina.

	z Manatontosa asa fanentanana sy 
fanabeazana mba hampihenana ny 
fanavakavahana mianjady amin’ny olona 
mitondra ny tsimokaretina.

	z Mamoaka lalàna miady amin’ny 
fanavakavahana sy miaro ireo olona 
mitondra ny tsimokaretina.

	z Manova ny singa manakana ny ady 
amin’ny VIH/Sida eo anivon’ny fehezan-
dalàna famaizana.

	z Mampidina ny taona kely indrindra 
iatrehana ny fitiliana ny tsimokaretina 
VIH/ Sida, mba hahafahana mandray an-
tanàna ara-potoana ireo zatovo mitondra 
ny tsimokaretina.

	z Miantoka ny fampandehanana ireo 
sampan-draharaha manome tantsoroka 
mikasika ny lafiny lalàna sy fitsarana, ary 
ny fampanjariana ireo zo mifandraika 
amin’ny tsimokaretina VIH/Sida.

VII.	Tsara ho fantatra

a)	 Ireo didy aman-dalàna mahakasika ny 
aretina VIH/Sida sy ny zon’olombelona

	z Didim-panjakana laharana faha- 
2002-1156 tamin’ny 02 ôktôbra 2002, 
mandrindra ny sata sy ny fandaminana 
ny ady amin’ny aretina VIH/Sida eto 
Madagasikara;

	z Lalàna laharana faha-2005-040 tamin’ny 
20 febroary 2006 mahakasika ny ady 
amin’ny aretina VIH/sida sy ny fiarovana ny 
zon’ny olona mitondra ny tsimokaretina 
VIH/Sida ;

	z Didim-panjakana laharana faha-2006-
902 tamin’ny 19 desambra 2006, ho 
fampiharana ny lalàna laharana faha-
2005-040 tamin’ny 20 febroary 2006 
mahakasika ny ady amin’ny aretina VIH/
sida sy ny fiarovana ny zon’ny olona 
mitondra ny tsimokareti- na VIH/Sida ;

	z Didim-panjakana laharana faha-2012- 
840, mahakasika ny Vaomiera misahana 
ny zo sy ny tsimokaretina VIH ;

	z Didim-panjakana laharana faha-2017-017 
tamin’ny 02 febroary 2017, mahakasika 
ny fandaminana ny asan’ny Kômitim- 
pirenena misahana ny ady amin’ny aretina 
VIH/Sida.

b)	 Ivontoerana  mpanome  torohevitra 
mahakasika   ny   areti-mifindra   amin’ny 
alalan’ny firaisana  ara-nofo,  ny  tsimokaretina 
VIH, ary ny aretina SIDA :

